
Assalamualaikum Warahmatullahi Wabarakatuh,        

Salam Sejahtera,  

Salam Malaysia MADANI, 

Terima kasih kepada pengacara majlis 

 
SALUTASI 

(A)​ PENDAHULUAN  

 

1.​Alhamdulillah, dengan limpah kurnia-Nya dapat kita berkumpul 

pada hari ini dalam Program Pengiktirafan Pertubuhan 

Bukan Kerajaan (NGO) Rakan Strategik KPWKM 

Berprestasi Cemerlang. 

2.​Pertama sekali, saya ingin menyampaikan setinggi-tinggi 

penghargaan dan ucapan terima kasih kepada Jabatan 

Pembangunan Wanita (JPW) selaku penganjur utama. Tidak 

dilupakan rakan kerjasamanya iaitu Jabatan Kebajikan 

Masyarakat dan Lembaga Penduduk Pembangunan 

Keluarga Negara (LPPKN).  

4 
 



3.​Terima kasih juga diucapkan kepada semua hadirin yang sudi 

meluangkan masa untuk bersama-sama kita pada malam ini. 

4.​Kita berkumpul pada malam ini untuk memberi pengiktirafan 

kepada Pertubuhan Bukan Kerajaan (NGO) atas komitmen 

dan sumbangan mereka dalam memperkukuh agenda 

pembangunan wanita, keluarga dan masyarakat.  

5.​Melalui program ini, kita berharap dapat memperhebatkan lagi 

kedudukan NGO agar mereka terus berperanan aktif sebagai 

rakan strategik kerajaan dalam melaksanakan pelbagai 

inisiatif pembangunan sosial negara. 

(B)​ PERANAN PERTUBUHAN BUKAN KERAJAAN (NGO) 

DALAM PEMBANGUNAN SOSIAL 

Hadirin yang saya muliakan,  

6.​Apabila kita berbicara tentang pembinaan sesebuah negara 

yang MADANI, maju dan sejahtera, satu elemen yang 

penting dalam mensejahterakan negara adalah peranan 

NGO.  

7.​ NGO bukan sekadar pelengkap kepada usaha kerajaan, 

tetapi juga pemangkin perubahan yang inklusif dan 

berupaya menyentuh masyarakat sehingga ke peringkat 

akar umbi melalui pelaksanaan tanggungjawab sosial 

yang mampan. 

8.​NGO juga amat penting sebagai jambatan antara rakyat dan 

kerajaan, menyampaikan aspirasi, keperluan serta cabaran 

hidup sebenar yang dihadapi oleh komuniti sehari-hari. 

Melalui kecekapan, keikhlasan dan semangat 

kesukarelaan, NGO mampu membantu memastikan tiada 

golongan terpinggir daripada arus pembangunan. 

9.​Kementerian Pembangunan Wanita, Keluarga dan 

Masyarakat (KPWKM) amat menghargai sumbangan besar 

NGO dalam memperkukuh jaringan perlindungan sosial 

negara.  

10.​ Di bawah pelbagai program kementerian, NGO dilihat 

menjadi rakan strategik yang membantu melaksanakan 

inisiatif kesejahteraan masyarakat, memperkasa wanita, 

memelihara kebajikan kanak-kanak, warga emas, orang 

kurang upaya dan golongan rentan. Pendekatan kolaboratif 

ini membolehkan intervensi sosial dilaksanakan dengan lebih 

menyeluruh, cepat dan berkesan. 

11.​ Selain itu, KPWKM juga melihat peranan NGO sebagai 

peneraju dalam memupuk kesedaran masyarakat terhadap 

nilai kasih sayang, empati dan tanggungjawab sosial.  

12.​ Melalui aktiviti advokasi, latihan kemahiran dan sokongan 

komuniti, NGO telah banyak membantu membina daya tahan 

sosial serta memperkukuh nilai kemasyarakatan selaras 

dengan hasrat kementerian untuk melahirkan masyarakat 

penyayang dan sejahtera. 

(C)​ SINERGI KERAJAAN DAN NGO DALAM PEMBINAAN 

NEGARA 

Hadirin yang dihormati sekalian, 

8.​ KPWKM sentiasa percaya bahawa kekuatan negara bukan 

hanya bergantung kepada dasar yang mantap, tetapi 

juga kepada jaringan pelaksana di lapangan. Di sinilah NGO 

memainkan peranan penting. 

9.​ Sinergi ini turut memerlukan ruang dialog yang terbuka 

dan saling mempercayai antara kerajaan dan NGO. 

Melalui kerjasama strategik, pertukaran idea serta jaringan 

pelbagai pihak, kita dapat merangka pendekatan baharu 

yang lebih kreatif dan berimpak tinggi bagi menangani 

isu-isu sosial semasa. 

10.​ Oleh itu, marilah kita terus memperkukuh semangat 

kebersamaan ini. Jadikan hubungan kerajaan dan NGO 

bukan sekadar satu kerjasama, tetapi satu ikatan 

tanggungjawab dalam membentuk masyarakat yang lebih 

harmoni dan berdaya maju. 

(D)​ PENUTUP 

Para hadirin yang dihormati sekalian,  

 

11.​ Izinkan saya menzahirkan setinggi-tinggi penghargaan 

kepada semua NGO yang telah menjadi rakan strategik 

KPWKM dalam menggerakkan pelbagai agenda 

pembangunan sosial negara.  

12.​ Sumbangan dan pengorbanan anda semua amat besar 

ertinya, bukan sahaja kepada KPWKM, tetapi juga kepada 

kumpulan sasar yang mendapat manfaat secara langsung 

daripada keprihatinan dan komitmen anda. 

13.​ Setiap usaha, sekecil apa pun, telah membawa sinar 

kepada kehidupan mereka di luar sana. Justeru, malam ini 

kita meraikan bukan sekadar kejayaan, tetapi menyulam 

makna di sebalik setiap perjuangan yang digerakkan.  

 

 

19 
 



14.​ Kementerian amat berbangga dengan dedikasi yang 

ditunjukkan oleh setiap NGO yang hadir di sini. Saya yakin, 

dengan semangat kerjasama dan sinergi yang telah terjalin, 

kita akan terus melangkah ke hadapan dengan lebih kuat 

dan berdaya tahan.  

15.​ Semoga penghargaan yang diberikan pada malam ini 

menjadi inspirasi kepada kita semua untuk terus berbakti 

dan berkhidmat demi kesejahteraan rakyat serta 

kemakmuran negara. 

16.​ Sesungguhnya, NGO adalah tunjang penting dalam 

membina daya tahan masyarakat. Oleh itu, KPWKM 

komited untuk terus memperkasa dan menyokong inisiatif 

anda semua agar impak yang dihasilkan dapat diperluas 

dan dinikmati oleh lebih ramai golongan yang memerlukan. 

17.​ Akhir kata, saya sekali lagi mengucapkan tahniah kepada 

semua penerima anugerah pada malam ini. Teruskan 

kecemerlangan, teruskan khidmat bakti anda, kerana di 

tangan dan hati insan-insan seperti andalah, terletaknya 

harapan untuk sebuah masyarakat yang lebih 

penyayang, inklusif dan MADANI.  

18.​ Dengan lafaz Bismillahirrahmanirrrahim, saya merasmikan 

Program Pengiktirafan Pertubuhan Bukan Kerajaan 

(NGO) Rakan Strategik KPWKM Berprestasi Cemerlang. 

 

Sekian, Wabillahi taufiq walhidayah Wassalamualaikum 

warahmatullahi Wabarakatuh. 

YB DATUK SERI DR. NORAINI BINTI AHMAD 
Timbalan Menteri Pembangunan Wanita, Keluarga Dan 
Masyarakat 
20 November 2025 

